
Pou Piblikasyon Imedya: 01/08/2019 GOUVENE ANDREW M. CUOMO

GOUVENE CUOMO SIYEN YON LEJISLASYON KI KREYE KOMISYON REVIZYON
MOTALITE MATENEL LA NAN NEW YORK

Li reponn rekdmandasyon enpotan Gwoup Travay sou Motalite Matenél ak Rezilta
Diferan pou Chak Ras la te bay yo

Li make yon pwogré santral nan Ajenda 2019 la pou Jistis pou Fanm

Gouvené Cuomo: "Inegalite rasyal nan motalite maténel se yon kriz nasyonal, epi
avek kreyasyon komisyon revizyon ak konsey konsiltatif ekspé sa a, n ap atake
pwoblém nan dirékteman pou garanti gwosés avék mwens danje,
pi an sante pou tout moun".

Jodi a, Gouvené Andrew M. Cuomo te siyen lejislasyon (S.1819/A.3276) pou kreye yon
Komisyon Revizyon Motalite Maténel (Maternal Mortality Review Board) ki responsab
egzamine koz chak lanmo manman nan Eta New York epi fé rekdbmandasyon bay
Depatman Sante a (Department of Health) sou estrateji pou anpeche 10t lanmo epi
amelyore rezilta sante yo an jeneral.

"New York fe gwo pwogre nan garanti chak fi nan eta a gen akse egal a swen sante
kalite siperyeé anvan, pandan ak apre gwoses la", Gouvene Cuomo te deklare.
"Inegalite rasyal nan motalite maténél se yon kriz nasyonal, epi avék kreyasyon
komisyon revizyon ak konséy konsiltatif ekspé sa a, n ap atake pwoblém nan
direkteman pou garanti gwoses avek mwens danje, pi an sante pou tout moun."

"Malgre pwogré medikal nasyon nou an we pandan syek ki sot pase a, toujou gen yon
kantite eksesif fanm nwa ki mouri pandan akouchman, epi nou deside korije enjistis sa
a epi sove lavi manman yo toupatou nan eta a", Gouvené Adjwen Kathy Hochul te
deklare. "Gwoup Travay sou Motalite Maténel nou an ap ede egzamine kesyon sa a
sou tout ang, epi kreyasyon Komisyon Revizyon Motalite Matenel la pral egzamine
lanmd manman yo epi fe rekdbmandasyon pou okipe kriz la. Nan kad Ajenda pou Fanm
nou an, n ap pran mezi konsekan pou fini avék inegalite rasyal nan sosyete nou an ki
two souvan mennen trajedi."

Etazini gen youn nan to motalite matenel ki pi wo nan mond devlope a - epi inegalite
rasyal ap kontinye péesiste, poutét fanm nwa yo nasyonalman gen preske kat fwa plis
chans pou yo mouri pandan akouchman pase fanm blanch, epi twa fwa plis chans nan
New York. Menm si Eta New York fé amelyorasyon nan redui to motalite maténél yo
depi 2010, kote li te klase 46yém nan nasyon an pou nivo motalite ki pi ba, eta a toujou
klase 30yem nan nasyon an.



Komise Sante Eta New York la, Dokté Howard Zucker te deklare, "Motalite matenel
toujou trajik, men lanmo a fe ké w fé w mal plis toujou le yo te kapab evite |. Eta New
York aktivman ap okipe kesyon priyorité sa a, epi nou gen chans gen kolaborate tré
enpotan ki angaje nan idantifye pwoblem yo pou redui lanmo sa yo epi amelyore rezilta
yO pou manman yo".

Senaté Eta a Gustavo Rivera, Prezidan Komite sou Sante Sena a (Senate Health
Committee) ak parenn pwoje lwa a te deklare, "Trajikman, gen twop fanm k ap mouri
epi vin gen konplikasyon ki mete lavi yo an danje apre akouchman nan Eta New York,
sitou manman nwa. Lé li ratifye S.1819, Eta nou an ap pran mezi konkré pou elabore ak
egzekite estrateji global pou ede nou redui kriz sante piblik sa a. Anplis de sa, i pral
pemet nou okipe komsadwa inegalite rasyal yo ki lakoz fanm koulé, sitou nan katye ki
pov anpil yo, viktim yon fason demezire to motalite ak maladi maténél pi wo yo. Mwen
remesye Gouvene Cuomo pouteét li siyen mezi lejislatif enpotan sa a”.

Manm Asanble Latoya Joyner te deklare, "Gras a eksperyans ak ekspétiz kék nan pi
bon pwofesyonél swen sante yo nan New York, Komisyon Revizyon Motalite Maténel la
pral sove lavi fanm toupatou nan eta nou an. Avek ladan reprezantan dives, sitou sa ki
soti nan kominote ki te toujou defavorize, kreyasyon komisyon sa a se yon etap enpotan
pou swen sante fanm nan New York epi mwen remésye Gouv. Cuomo pou lidechip li
nan kesyon sante piblik esansyel sa a".

Komisyon an pral egzamine tout lanmd manman nan Eta New York, epi, pou pwoteje
konfidansyalite pasyan an, rankont yo p ap piblik. Komisyon an pral fé Depatman Sante
(Department of Health) Eta New York la rekomandasyon sou politik ak pi bon pratik yo
tou pou amelyore rezilta yo pou manman yo gras a rediksyon motalite ak maladi
maténél. Rekomandasyon Komite a pral gade pi presizeman inegalite rasyal ak
ekonomik.

Pou garanti pati enterese ki sible yo reprezante epi pou tande direkteman kominote ki
touche yo, lejislasyon an mete Depatman Sante a responsab tou pou li etabli yon
Konséy Konsiltatif sou Motalite Matenél (Maternal Mortality Advisory Council) kominote
a ap dirije epi ki gen ladan 0ganizasyon kominote, pwofesyonel sante piblik, klinisyen ak
moun sa Yo ki sibi plis konsekans rezilta sante maténél inegal yo. Konsey Konsiltatif sou
Motalite Matéenél la pral travay an konjonksyon avek Komite Revizyon Motalite Maténeél
Eta New York la pou pote yon konpreyansyon pi pwofon sou fakté sosyal deteminan yo
konnen ki koze epi agrave inegalite yo nan rezilta sante pou manman yo, sa gen ladan
koz pwofon yo tankou diskriminasyon rasyal ak patipri souzantandi.

Komisyon Revizyon Motalite Maténel la se yon aplikasyon rekomandasyon Konsey
Gouvene a sou Fanm ak Ti Fi (Governor's Council on Women and Girls) ak Gwoup
Travay sou Motalite Maténel ak Rezilta Diferan pou Chak Ras la (Taskforce on Maternal
Mortality and Disparate Racial Outcomes) epi li gen ladan pwofesyonel sante nan plizye
disiplin k ap sévi ak/oswa reprezante kominote diveés nan tout eta a. Avril ki sot pase a,
Gouvene a te anonse kreyasyon Gwoup Travay la, ak plizye 10t inisyativ pou lite kont
motalite matenel epi redui diferans nan rezilta yo dapre ras. Bidje yo pwomilge a gen
ladan 8 milyon dola sou de lane pou soutni rekomandasyon Gwoup Travay la, sa gen
ladan Komisyon Revizyon Motalite Maténel la ak Konsey Konsiltatif sou Motalite
Matenel la, epitou plis pase 2 milyon dola soti nan Kolaborasyon Kominoté pou Sante



https://www.ny.gov/programs/new-york-state-council-women-and-girls
https://www.ny.gov/programs/new-york-state-council-women-and-girls
https://www.health.ny.gov/community/adults/women/task_force_maternal_mortality/
https://www.health.ny.gov/community/adults/women/task_force_maternal_mortality/
https://www.health.ny.gov/community/adults/women/task_force_maternal_mortality/

Manman ak Tibebe (Maternal Infant Community Health Collaboratives) Depatman
Sante a ki pral sevi pou bay plis akse a anplwaye sante kominote (community health
workers, CHW) nan zon ki gen anpil risk yo nan tout eta a. CHW yo jwe yon wol vital
nan bay ankadreman sosyal, enfomasyon, defans ak kontak avek sévis yo.

Nouvo Iwa sa a, konbine avek ot inisyativ eta a genyen kounye a, fé New York vanse
plis toujou kom lidé nan rediksyon motalite maténél ak nan amelyorasyon rezilta inegal
dapre ras.

